
010 UDAL LANGILEAK HAUTATZEKO PROZESUETAN IZENA EMAN ONDORENGO 
JARDUERAK BURUTZEAGATIK

I. XEDEA

1.artikulua

Zergapeko Egitatea. Udal ordenantza honetan hauxe da tasaren zergapeko egitatea: Hernaniko 
Udalak deitutako hautaketa-prozesuetan parte-hartzea eskatzen dutenen artean langile funtzionarioak
eta laboralak hautatzeko –bai plazak behin-behinean edo behin betiko betetzeko dela, bai lan-poltsak 
eratzeko dela– gauzatzen den jarduera teknikoa eta administratiboa, Lurralde Historikoko toki-
ogasunak arautzen dituen Foru Arauari jarraikiz.

Salbuespen gisa, ez da tasarik ezarriko lan-pol tsak era tzen di -tuzten hautaketa prozesuetako 
oinarrietan ja so tzen bada lanal -diaren iraupena sei hilabetekoa edo gu txia go koa dela.

2. artikulua- eremu aplikagarria

Ordenantza hau udalerri osoan aplikatuko da.

II. SUBJEKTU PASIBOAK

3. artikulua

 Aurreko artikuluan aipatzen diren hautatze-probetan izangai gisa izena ematea eskatzen duten 
pertsona fisikoak dira tasaren subjektu pasiboak.

Ez dute subjektu pasiboaren izaerarik eta, beraz, ez daude tasa honetara loturik, karrerako 
funtzionario izaera edo lan-kontratudun finkoaren izaera edukita barne-sustapenetako hautaketa-
prozesuetan hautagai gisa izena ematea eskatzen dutenek edo lanpostuak behin betiko hornitzeko 
diren lehiaketetan edo beste deialdi batzuetan parte hartzen dutenek.

Era berean, ez da tasarik ezarriko lan-pol tsak era tzen dituztenhautaketa prozesuetako oinarrietan ja 
so tzen bada lanaldiarenirau pena sei hilabetekoa edo gu txia go koa dela.

III. TASA SORTZEA ETA ZERGALDIA

4. artikulua 

 Tasak ordaintzeko betebeharra: 

1. Tasaren sortzapena hautatze-probetan izena ematea eskatzen den unean sortuko da.
1. Izena emateko eskaera hori ez da izapidetuko tasaren zenbatekoa Ordenantza honetako 

aurreikusitakoren baldintzen arabera ordaintzen ez den bitartean.

IV. ZERGA KUOTA

5. artikulua



Honako zerga-kuota hauek ezarri dira: 

a). 10 € dagokion Enplegu Publikoaren Eskaintzan sartu diren plantilla organikoko plazak, dela 
karrerako funtzionario gisa dela lan-kontratudun finko gisa, behin betiko estaltzeko hautaketa-
probetan izena emateko eskaera gertatzen denean. 

b). 10 € lan-poltsak osatzeko edo bitarteko langileak edo aldi baterako lan-kontratudunak hautatzeko 
egiten diren hautaketa-probetan izena emateko eskaera gertatzen denean.

V. HOBARIAK

6. artikulua 

Kuotaren zenbatekoaren % 50eko hobaria aitortzen zaie honako egoera hauetakoren batean dauden 
interesatuei: 

1. Langabezia- egoeran daudenei. Hobari hau aplikatzeko, eskatzaileek egiaztatu beharko dute 
aipatutako hautaketa-prozesuan eskabideak aurkezteko azken egunari dagokion datan legezko 
langabezia-egoeran daudela eta Lanbide zerbitzuan edo beste enplegu-zerbitzu publiko batzuetan 
enplegu-eskatzaile gisa alta emanda daudela. 

 2. Genero-indarkeriaren biktimei. Hobaria aplikatzeko, subjektu pasiboak ebazpen judiziala edo 
biktimaren alde emandako babes-agindua aurkeztu beharko du, edo, halakorik ezean genero-
indarkeriaren biktima izatearen zantzuak daudela adierazten duen Fiskaltzaren txostena, babes-
agindua eman arte, edo izaera hori egiaztatzen duen beste edozein agiri, arlo horretan indarrean 
dagoen araudiarekin bat etorriz. 

3. % 33ko aniztasun funtzionala edo handiagoa duten pertsonei. Hobari hori aplikatzeko, subjektu 
pasiboak dagokion autonomia-erkidegoak emandako aniztasun funtzional-maila egiaztatzen duen 
txartela aurkeztu beharko du.

4. Guraso bakarreko familietako kideei. Hobari hau aplikatzeko, guraso bakarreko familia bateko kide 
dela egiaztatu beharko du subjektu pasiboak, honako agiri hauetako baten bidez:   

1.-Familia-liburua, guraso bakarra eta haren seme-alabak jasotzen dituena.

2.-Familia-liburua, seme-alabak jasotzen dituena, eta banantzeari, dibortzioari, deuseztasunari edo 
gurasoen eta seme-alaben arteko harremanei buruzko epai judiziala, betiere konpentsazio-
pentsioetan edo mantenu-pentsioetan ezartzen ez badira, edo, hala ezarrita badago, epai, salaketa 
edo demanda bidez egiaztatzen bada ez direla ordaindu.

3.-Nolanahi ere, familia-erroldatzearen ziurtagiria aurkeztu beharko da, beste guraso batekin edo 
guraso-bikotekidearekin (ezkontzakoa edo izatezkoa) bizi ez dela egiaztatzen duena.

5. Familia ugariak babesteari buruzko azaroaren 18ko 40/2003 Legean eta horrekin bat datozen 
gainerako arauetan ezarritakoaren arabera, eskabideak aurkezteko epea amaitzen den egunean 
familia ugariko kide diren subjektu pasiboek hobaria izango dute tasa honetan, baldintza hauetan:



1.-kategoria orokorreko familia ugariak

2.-maila bereziko familia ugariak

Hobari hori aplikatzeko, subjektu pasiboak eskumena duen organoak emandako familia ugariaren 
indarreko txartelaren ziurtagiria edo fotokopia aurkeztu beharko du.

VII. LIKIDAZIOA ETA DIRU-SARTZEA

7. artikulua   

1.-Ordenantza honetan araututako tasa autolikidazio-erregimenean eskatuko da.

   

2.-Subjektu pasiboek Udal Administrazioak hartarako gaitutako inprimakietan gauzatu beharko dute 
autolikidazioa, eta baimendutako edozein banku-entitatetan egin beharko dute diru-sarrera hori, izena
emateko dagokion eskaera aurkeztu aurretik. Ez da onartuko epez kanpo ordaintzea.

   

3.-Tasa hori aurreko paragrafoan adierazitako epean ordaintzen ez bada, ez da onartuko hautatze- 
probetarako izangaia izatea.

   

4.-Izena emateko eskaerarekin batera aurkeztu beharko da, beti, autolilkidazioaren kopia, diru-sarrera
behar bezala eginda.

   

5.-Subjektu pasiboari egotzi ezin zaion kausengatik zergapeko egitatea den jarduera teknikoa eta/edo
administratiboa egiten ez denean, bidezkoa izango da dagokion zenbatekoa itzultzea. Beraz, ez da 
bidezkoa izango inolako itzulketarik egitea, interesatuari egotzi ahal zaizkion kausengatik hautatze-
probetatik kanpo geratzen bada.

VIII. TASEN KUDEAKETA

8. artikulua

 Ordenantza honetan arautzen diren tasak bildu eta ikuskatzeari dagokionez, Gipuzkoako Zergen 
Foru Arau Orokorrean jasotakoa aplikatuko da. Gauza bera egingo da zergei dagozkien arau-
hausteak balioztatu eta kasu bakoitzean dagozkien isunak ezartzerakoan.

IX. AMAIERAKO XEDAPENA

Ordenantza hau, Gipuzkoako Aldizkari Ofizialean argitaratu eta hurrengo egunean jarriko da 
indarrean, eta indarrean egongo da indargabetzea edo aldatzea erabakitzen ez den bitartean.

010.01.-ERANSKINA

01. ZERGA-KUOTA

€
Enplegu Publikoaren Eskaintzan sartu diren plantilla organikoko plazak, dela karrerako 
funtzionario gisa dela lan-kontratudun finko gisa, behin betiko estaltzeko hautaketa-
probetan izena emateko eskaera gertatzen denean.

Lan-poltsak osatzeko edo bitarteko langileak edo aldi baterako lan-kontratudunak 
hautatzeko egiten diren hautaketa-probetan izena emateko eskaera gertatzen denean

